ՀԻՄՆԱՎՈՐՈՒՄ

«Գույք փոխանցելու և նվիրաբերությամբ հանձնելու մասին» ՀՀ կառավարության որոշման նախագծի վերաբերյալ

	1.
	Անհրաժեշտությունը, ընթացիկ իրավիճակը և խնդիրները

	
	ՀՀ կառավարության սույն որոշման նախագծի ընդունումը պայմանավորված է Հայաստանի Հանրապետությունում Լիտվայի Հանրապետության դեսպանության հայտագրի՝ կիրարկման փուլում գտնվող «Հայկական դպրոցական համայնքներում արևային կայանների կառուցման և տեղական գործընկերներին արևային էներգիայի ոլորտում լիտվական փորձի փոխանցման միջոցով բնապահպանական աղտոտման և կլիմայի փոփոխության խնդիրները լուծելու» ծրագրի կատարման անհրաժեշտությամբ: Ծրագիրն իրականացնող լիտվական «Սոլետ» ՍՊԸ-ն նախաձեռնել է արևային վահանակների ու այլ սարքավորումների փոխադրումը Հայաստան, որոնք նախատեսված են «Հայաստանի ազգային պոլիտեխնիկական համալսարան» հիմնադրամի և ՀՀ Լոռու ու Սյունիքի մարզերում գործող ոչ առևտրային կազմակերպությունների համար` ընդհանուր 13 շահառու (նվիրառու):
Ծրագիրը ֆինանսավորում է Լիտվայի շրջակա միջավայրի նախարարության Բնապահպանական նախագծերի կառավարման գործակալությունը և հանդիսանում է Լիտվայի զարգացման համագործակցության ծրագրի մաս:
Ս.թ. օգոստոսի 9-ին ՀՀ արտաքին գործերի նախարարի տեղակալ Պ. Հովհաննիսյանի մոտ տեղի է ունեցել քննարկում ՀՀ տարածքային կառավարման և ենթակառուցվածքների նախարարի տեղակալ Հ. Վարդանյանի, ՀՀ ֆինանսների նախարարի տեղակալ Ա. Պողոսյանի և ՀՀ պետական եկամուտների կոմիտեի նախագահի տեղակալ Ա. Մուրադյանի մասնակցությամբ, որի արդյունքներով որոշվել է արդեն իսկ ՀՀ ներմուծված և մաքսային պահեստում գտնվող արևային վահանակների և ուղեկցող սարքավորումների խմբաքանակի մասով շրջանառել ՀՀ կառավարության համապատասխան որոշման նախագիծ՝ մաքսային ընթացակարգերը ապահովելու համար, իսկ նոր խմբաքանակների (առկայության դեպքում) ներմուծումը ՀՀ չիրականացնել մինչ լիտվական կողմի հետ ընթացակարգերի վերաբերյալ քննարկումների անցկացումը:


	2.
	Կարգավորման նպատակը և բնույթը

	
	ՀՀ կառավարության սույն որոշման նախագծի ընդունման կարգավորման նպատակը և բնույթը Հայաստանի Հանրապետությունում Լիտվայի Հանրապետության դեսպանության հայտագրի՝ կիրարկման փուլում գտնվող «Հայկական դպրոցական համայնքներում արևային կայանների կառուցման և տեղական գործընկերներին արևային էներգիայի ոլորտում լիտվական փորձի փոխանցման միջոցով բնապահպանական աղտոտման և կլիմայի փոփոխության խնդիրները լուծելու» ծրագրի շրջանակներում Հայաստան փոխադրված՝ ՀՀ-ում գործող ոչ առևտրային 13 շահառու (նվիրառու) կազմակերպություններին արևային վահանակների ու այլ սարքավորումների հանձնումն է` ոչ առևտրային նպատակներով օգտագործելու համար:

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ կառավարության սույն որոշման նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:

	4.
	Ակնկալվող արդյունքը

	
	ՀՀ կառավարության սույն որոշման նախագծի ընդունման ակնկալվող արդյունքն է լիտվական «Սոլետ» ՍՊԸ-ի կողմից ՀՀ փոխադրված արևային վահանակների ու այլ սարքավորումների հանձնումը ՀՀ-ում գործող ոչ առևտրային 13 շահառու (նվիրառու) կազմակերպություններին, որն էլ կնպաստի վերականգնվող էներգիայի ենթակառուցվածքների տարածմանը, ինպես նաև բնապահպանական աղտոտման և կլիմայի փոփոխության խնդիրների լուծմանը՝ էներգետիկ կարիքներն ապահովելու նպատակով:

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը բխում է ՀՀ կառավարության 2021-2026թթ. ծրագրի 2.2 ԿԱՅՈՒՆ ԶԱՐԳԱՑՈՒՄ ԵՎ ԿԱՆԱՉ ՏՆՏԵՍՈՒԹՅՈՒՆ (էլեկտրաէներգիայի արտադրության կառուցվածքում բնական գազի դերը շարունակաբար նվազեցնել՝ փոխարինելով այն վերականգնվող և այլընտրանքային էլեկտրական էներգիայի աղբյուրներով)  և 3.4 ԷՆԵՐԳԵՏԻԿԱ (կառուցվելու են մինչև 1000 ՄՎտ հզորությամբ արևային կայաններ, ներառյալ ինքնավարները՝ նպատակ ունենալով մինչև 2030 թվականը արևային էներգիայի արտադրության բաժինն ընդհանուրի մեջ հասցնել առնվազն 15 տոկոսի) կետերից:



